He ngohe aromatawai ā-roto Te Reo Rangatira 3.1B v1 mō te Paerewa Paetae 91803
TĀ TE KAIAKO WHĀRANGI
Ngohe Aromatawai: Ka toi te kupu!
Paerewa Paetae Te Reo Rangatira 91803: Te tātari i te kōrero ohorere hei whakaputa i te kōrero tene
Aronga: Te Reo Rangatira 3.1B v1
Whiwhinga: 3

Te Horopaki
I tēnei ngohe ka tātari koe i tētahi kaupapa hei whakaputa i tētahi kōrero tene i mua i te minenga, e toru meneti nei te roa.
Mā te kaiako ngā kaupapa e whiriwhiri, e whakariterite. Mā tētahi te kōrero tene e tango hei whitiata.
Ka whakawākia te kōrero tene ki te mārama ki te tikanga o te kaupapa, ki te hanga anō o te aronga atu, o te whakatauira, o te whakanikoniko, o te whakahāngai i ngā kupu kua hōmai.

Hei Mahi	
1. Ka hōmai te kaiako i ētahi kaupapa, ā, māu tētahi e whiriwhiri hei kōrero tene. Ka hōmai hoki te rārangi kupu. Ka rima ngā kupu, ā, me puta aua kupu e rima i te kōrero tene.
2. E rima meneti noa iho hei whakaō atu ki te kaupapa: 
· te tātaritari i te kaupapa me tāu nā whakamāoritanga i te tikanga
· te whakarite i te aronga o ngā kōrero
· te whakatakoto i te anga kōrero
· te whiriwhiri i ngā tauira hei taunaki i te aronga
· te whakanikoniko i ngā kōrero ki te nuka reo, ki te reo peha, ki te aha, ki te aha
· te whakahāngai ki te kaupapa i ngā kupu e rima kua hōmai
· te hiki i te kōrero tene ki te hā o te reo, ki te whakaari, ki ngā mahi ā-tinana. 
3. E toru ngā wāhi motuhake:
· tētahi mō ngā ākonga e tatari ana
· tētahi mo te ākonga e whiriwhiri ana, e whakarite ana i te kōrero tene
· tētahi e kauhau ai te ākonga i te kōrero tene ki te minenga.
4. Ka tū ki mua i te minenga – i tua atu i ngā ākonga o te ranga – kauhau ai i te kōrero tene. Kei roa atu i te toru meneti.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!

